
AnHoTanus. B 1aHHOM cTaThe W3/10)KeHbI pPe3yJ/bTaThl POBEJEHHBIX UCC/Ie[0BAaHUH 10

1. MAVZUNING DOLZARBLIGI

Relevance

Davlatimiz rahbariyati tomonidan chorvadorlarga berilayotgan
imtiyozlar va ko‘rsatilayotgan amaliy yordam tufayli chorva
hayvonlari son jihatidan jadal ko‘paytirilayotgan bo‘lsada, ularning
mahsuldorlik ko‘rsatkichlari pastligicha golmoqda.
Kasalliklarning, aynigsa reproduktiv tizim kasalliklarining
sabablarini aniqglash, kamchiliklarni bartaraf etish orqali sog‘lom va
mahsuldor qoramollar podasini xo‘jalikning o‘zida yaratish
zooveterinariya xodimlari oldida turgan dolzarb vazifalardan biri
hisoblanadi.

Chorvachilikning  asosiy =~ sohalaridan  biri  hisoblangan
goramolchilikni, shuningdek, sut chorvachiligini zamonaviy
texnologiyalar asosida jadal rivojlantirish, nafagat havonlar bosh
sonini, balki ularning mahsuldorligini oshirish orqgali yuqori
samaradorlikka erishish asosiy maqsad qilib olingan. Ushbu
muammolarni hal etishdagi asosiy to‘sqinliklardan biri sigirlarning
reproduktiv tizimi kasalliklari hisoblanadi. Ushbu kasalliklarning
o‘rtacha 20-25 foizini tuxumdonlar gipofunksiyasi tashkil etib,
sigirlarda reproduktiv organlar faoliyatining susayishi, hayvonlar
ekspluatatsiya muddatining qisqarishiga sabab bo‘lmoqda [1,3].

Tuxumdonlar gipofunksiyasi bo‘lgan sigirlarda reproduktiv
funksiyani tiklashni o‘rgangan. Tadgiqot natijalari gipofunksiyada
follikulogenez va jinsiy siklning normal kechishi buzilishini
ko‘rsatgan. Mualliflar tuxumdonlar faoliyatining susayishini
reproduktiv funksiyani boshqaruvchi gormonal mexanizmlar bilan
bog‘liq holda baholagan [2, 3,5].

Bir guruh tadqgiqotchilar sigirlarda tuxumdonlar
disfunksiyasining tarqalishini o‘rganishda gipofunksiya bilan bir
gatorda endometrit, persistent sariq tana va tuxumdon kistalarini
ham qayd etgan. Bu natijalar tug‘ishdan keyingi bachadon
kasalliklari va tuxumdonlar faoliyati buzilishlari o‘rtasida o‘zaro
bog‘liglik mavjudligini ko‘rsatadi [1,3,4,9].

Rossiyalik tadgiqotchilarning 2024 yilgi ma’lumotlarida 212
bosh sigirning 23 boshida, ya’ni 10,85% holatda tuxumdonlar
gipofunksiyasi aniqlangan. Shu podada subklinik akusher-
ginekologik patologiyalar 34,43% ni tashkil gilgan. Bu holatlar
tug‘ishdan keyingi davrda bachadon va tuxumdonlar faoliyatining
o‘zaro bog‘ligligini ko‘rsatadi [6,7,8].

2. TADQIQOT MATERIALLARI VA USLUBLARI

Materials and methods

Samarqgand viloyati, Urgut tumaniga qarashli Baxrin fermer
xo‘jaligidagi  3-5 yoshli  golshtin-friz  zotli  sigirlarda
tuxumdolarning  gipofunksiyalari ~va  ular  oqibatidagi
bepushtliklarni oldini olish usullarini ishlab chigish uchun

qo‘llaniladigan dori vositalarini tanlash, sigirlar organizmiga va
jinsiy organlarga ta’sir mexanizmini aniglash va iqtisodiy
samaradorligini aniqlash magsadida ilmiy-xo‘jalik tajribalari olib
borildi.

Tajribalar uchun har birida 5 boshdan tugganiga 2-3 oy bo‘lgan
sog‘in sigirlardan iborat 3 ta guruh tashkil etildi. Birinchi tajriba
guruhidagi sog‘in sigirlarga xo‘jalik ratsioniga qo‘shimcha CH-
Vitamins 10 ml muskul orasiga har 7 kunda bir marta jami 3 marta,
Magestrofan 3 ml muskul orasiga bir marta tajribaning 7- kuni,
Imnamak 15 g omuxta yemga qo‘shib kuniga bir marta berildi.

Ikkinchi tajriba guruhiga XR + CH-Vitamins 10 ml muskul
orasiga har 7 kunda bir marta jami 3 marta, Magestrofan 3 ml
muskul orasiga bir marta tajribaning 7- kuni, Imnamak 15 g omuxta
yemga qo‘shib kuniga bir marta, Dostim 10 ml muskul orasiga
tajribaning boshida va 10- kuni, jami 2 marta qo‘llanildi.

Uchinchi nazorat guruhiga (XR) CH-Vitamins 10 ml muskul
orasiga har 7 kunda bir marta jami 3 marta qo‘llanildi. Tajribalar 30
kun davomida o‘tkazildi.

3. OLINGAN NATIJALAR TAHLILI

Results
Tadqiqot davomida tajriba va nazorat guruhlaridagi
hayvonlarning qon zardobidagi gormonlar (estradiol va

progesteron) miqdori tajriba yakunida laboratoriya usulida tahlil
qilindi va me’yoriy ko‘rsatkichlar (Estradiol: 0,90+0,12 nM/I,
Progesteron: 15,1+3,85 nM/1) bilan solishtirildi.

Birinchi tajriba guruhigi sigirlarda Ch-Vitamins preparati 10 ml,
magestrofan 3 ml muskul orasiga va Imnamak 15 g omuxta
yemlarga aralashtirib qo‘llanilganda, gormonal muvozanat
fiziologik me’yor darajasida saqlanganligi kuzatildi. Estradiol
gormonining o‘rtacha ko‘rsatkichi tajribalarning oxirida 0,87+0,04
nM/1 ni, progesteron miqdori esa 14,5+0,60 nM/1 ni tashkil etdi. Bu
ko‘rsatkichlar belgilangan fiziologik me’yorga eng yaqin natijani
ko‘rsatdi va qo‘llanilgan  sxemaning gormonal fonni
bargarorlashtirishdagi yuqori samaradorligini tasdiglaydi.

Ikkuinchi tajriba guruhida “Magestrofan” 10 ml, “Imnamak” 15
g hamda “Dastim” 3 ml “Ch-Vitamins” 10 ml preparatlarini
birgalikda qo‘llash va sun’iy urug‘lantirishni amalga oshirish
fonida gormonal ko‘rsatkichlarning ijobiy dinamikasi kuzatildi.

Xususan, qon zardobida estradiol miqdori o‘rtacha 0,85+0,04
nM/l, progesteron esa 14,4+0,76 nM/l darajasini tashkil etdi.
Olingan natijalar ushbu kompleks davolash va urug‘lantirish
sxemasi sig‘irlarda gormonal fonni fiziologik me’yor chegarasida
saglab turishda yuqori samaradorlikka ega ekanligini tasdiglaydi.

Uchinchi nazorat guruhi faqat vitaminli-mineralli preparatlar 10
ml qo‘llanilgan nazorat guruhida esa gormonal muvozanatning
sezilarli darajada buzilishi kuzatildi. Estradiol darajasi 0,79+0,03
nM/l gacha pasaygan bo‘lsa, progesteron ko‘rsatkichi keskin
kamayib 6,5+2,36 nM/I ni tashkil etdi. Bu ko‘rsatkich me’yordan
15,1+43,85 nM/1 deyarli 2,3 baravar past bo‘lib, tajriba guruhlariga
nisbatan statistik ishonchli darajada kamligini namoyon etdi.

Olingan ilmiy-amaliy va eksperimental natijalar tahlili shuni
ko‘rsatadiki, 2-tajriba guruhida qo‘llanilgan kompleks gormonal va
preparativ ishlov berish sxemasi - ya’ni vitaminli-mineralli
preparatlar bilan birgalikda Dostim va CH-Vitamins vositalarini
uyg‘un holda qo‘llab, belgilangan optimal muddatlarda sun’iy
urug‘lantirishni amalga oshirish - eng yuqori fiziologik va
reproduktiv samaradorlikni namoyon etdi hamda tuxumdonlar
faoliyatini tiklashda yuqori terapevtik natija berdi.

Ushbu guruhda estradiol darajasi 0,85+0,04 nM/] va progesteron
miqdori 14,4+0,76 nM/l ko‘rsatkichigacha ko‘tarilib, fiziologik
me’yor chegaralarida to‘liq barqarorlashganligi qayd etildi. Mazkur
metabolik va endokrin siljishlar organizmda gormonal
munosabatlarning optimal nisbati ta’minlanganligini,
follikulogenez va sariq tana faoliyatining normallashganligini
hamda sun’iy urug‘lantirish jarayonini muvaffaqiyatli o‘tkazish va
urug‘langan tuxum-hujayraning implantatsiyasi uchun eng maqbul
fiziologik-biokimyoviy muhit yaratilganligini yaqqol isbotlaydi.

Birinchi tajriba guruhida ham gormonal ko‘rsatkichlar me’yorda
saglangan bo‘lsada, 2-tajriba guruhidagi ketma-ket bosqichli sxema
va aniq muddatli sun’iy urug‘lantirish amaliyoti reproduktiv
funksiyani magsadli boshqarishda yuqori natija berdi. 3-nazorat
guruhida esa progesteron darajasining keskin pasayishi 6,5+2,36
nM/] gormonal regulyatsiyaning yetar emasligini ko‘rsatadi.

Shu sababli, ishlab chiqarish va fermerlik sharoitida sigirlarning
reproduktiv qobiliyatini qisqa muddatlarda tiklash, jinsiy sikl va
ovulyatsiyani sinxronlashtirish hamda sun’iy urug‘lantirishning
birinchi martadagi samaradorligini sezilarli darajada oshirishda 2-
tajriba guruhida qo‘llanilgan va yuqori terapevtik natija ko‘rsatgan
davolash-urug‘lantirish sxemasi eng maqgbul, iqtisodiy jihatdan
samarali hamda keng amaliyotga joriy etish uchun tavsiya
etiladigan optimal usul hisoblanadi.

Olingan ilmiy-amaliy natijalar tahlili shuni ko‘rsatadiki, 2-
tajriba guruhida qo‘llanilgan bosqgichli gormonal ishlov berish va
sun’iy urug‘lantirish sxemasi progesteron 14,4+0,76 nM/l hamda
estradiol 0,85+0,04 nM/l gormonlari darajasining fiziologik me’yor
doirasida to‘liq barqarorlashuvini ta’minladi va urug‘lanish
jarayoni uchun eng optimal endokrin fonni shakllantirdi. Aksincha,
3-nazorat guruhida progesteron miqdorining keskin pasayishi
12,6+2,36 nM/1 luteal faza yetishmovchiligini hamda gormonal
regulyatsiyaning chuqur izdan chiqqanligini yaqqol tasdiglaydi.

1-jadval
Tajribadagi sigirlarning urug‘lanish ko‘rsatkichlari (n=5) = Table 1.
Oestrus and conception rates in the experimental cows (n = 5)

Sigirlar kuyga kelishi Sigirlar urug‘lanishi

Guruhlar

bosh % bosh %
1-Tajriba 3 60 3 60
2- Tajriba 4 80 4 80
3-Nazorat 3 60 2 40

Tajribadagi sigirlarning kuyikishi va urug‘lanish darajasi tahlil
qilinganda birinchi tajriba guruhida urug‘lanish darajasi o‘rtacha 60
%, ikkinchi tajriba guruhida 80%, uchinchi nazorat guruhida esa
o‘rtacha 40%ni tashkil etdi. Bundan xulosa gilish mumkinki
go‘llanilgan profilaktik vositalar sog‘in sigirlar organizmiga ijobiy
ta’sir etib, jinsiy sikl va ovulyasiya jarayonlarini me’yorlar
darajasida bo‘lganligidan dalolat beradi.

4. XULOSA

Conclusion

Sigirlarda tuxumdonlar gipofunksiyasini oldini olishda
gormonal preparatlarni va nospesefik stimullovchi xususiyatli
“Magestrofan” 3 ml, Imnamak 15 g (omuxta yem bilan) hamda
Dostim va Ch-Vitamins preparatlarini 10 mldan muskul orasiga
qo‘llash sigirlarning reproduktiv faoliyati va sut mahsuldorligini
yaxshilaydi hamda urug‘lanish samaradorligini 40 % ga yuqori
bo‘lishini ta’minlaydi.

